
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐃᕐᖐᓐᓇᖅ ᓴᖅᑭᑕᐅᒋᐊᓕᒃ  

ᐋᓐᓂᐊᖃᕐᓇᙱᑦᑐᓕᕆᓂᖅ ᑭᒃᑯᑐᐃᓐᓇᕐᓄᑦ ᖃᓱᔭᑦ ᓄᓇᕗᒻᒥ 
 

ᐃᖃᓗᐃᑦ, ᓄᓇᕗᑦ (ᒫᑦᓯ 9, 2022) − ᐅᓪᓗᒥ, ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᔮᓐ 

ᒪᐃᓐ ᑐᓴᖅᑎᑦᑎᕗᑦ ᓄᓇᕗᒻᒥ ᐸᕐᓇᐅᒃᑕᐅᔪᒥᒃ ᖃᓱᔾᔫᒥᖁᔭᐅᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᐊᕕᕐᓇᖅᑐᓕᕆᔾᔪᑎᑦ ᐊᐃᕆᓕ 11-ᒥ ᐱᒋᐊᕐᓗᒍ. 

"ᐅᑭᐅᒃ ᒪᕐᕉᒃ ᐊᓂᒍᓵᖅᑑᖕᓂᒃ, ᓄᓇᕗᑦ ᒐᕙᒪᒃᑯᑦ ᐱᓕᕆᕈᓘᔭᓵᕐᒪᑕ ᒥᒃᖠᒋᐊᖅᑎᑦᑏᓐᓇᕋᓱᒃᖢᑎᒃ 

ᓄᕙᒡᔪᐊᕐᓇᖅ-19 ᐊᑦᑕᕐᓇᕐᓂᖓᓂᒃ ᓄᓇᑦᑎᓐᓂ. ᓄᓇᕗᒥᐅᑦ ᐱᓕᕆᔾᔪᑎᓄᑦ 

ᐃᑲᔫᑎᒃᓴᖃᑦᑎᐊᖅᑐᑦ, ᐃᓚᒋᔭᐅᓪᓗᓂ ᐊᑦᑕᕐᓇᙱᖦᖢᑎᒃ ᐊᑑᑎᖃᑦᑎᐊᖅᖢᑎᒡᓗ ᑲᐴᑎᑦ, 

ᓇᖕᒥᓂᖅ ᖃᐅᔨᓴᕈᒪᓗᓂ ᐱᔭᒃᓴᐅᓪᓗᑎᒃ ᑐᓴᒐᒃᓴᖃᐅᑦᑎᐊᖅᖢᑎᒡᓗ ᖃᓄᐃᓕᐅᕐᓗᑕ ᐅᕙᑦᑎᓐᓂᒃ 

ᓴᐳᑎᓯᒪᔪᓐᓇᕐᒪᖔᑦᑕ ᖃᓂᒻᒪᓯᕐᒧᑦ," ᐅᖃᓚᐅᖅᐳᖅ ᒥᓂᔅᑕ ᒪᐃᓐ. "ᐅᓪᓗᒥ, 

ᐅᖃᖃᑎᒋᑲᑕᐃᓐᓇᖅᑎᓪᓗᑎᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ, ᑐᓴᖅᑎᑦᑎᓕᖅᐳᒍᑦ 

ᐸᕐᓇᒃᑕᑦᑎᓐᓂᒃ ᖃᓱᔾᔫᒥᑎᑕᐅᖁᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᐊᕕᕐᓇᖅᑐᕆᔭᐅᔪᖅ." 

ᓯᕗᓪᓕᖅ ᐱᓕᕆᐊᕆᓂᐊᖅᑕᕗᑦ ᐸᕐᓇᐅᑎᒥ ᓱᒃᑲᐃᑦᑐᒥᒃ ᐊᑦᑕᕐᓇᙱᑦᑐᒥᒡᓗ ᖃᓱᔭᐅᕙᓪᓕᐊᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᓕᐅᕆᔾᔪᑎᑦ ᓄᓇᕘᓕᒫᒥ ᐱᒋᐊᕐᓗᒍ ᒫᑦᓯ 14-ᒥ. 

ᒫᓐᓇᓕ, ᐅᖅᓱᖅᑑᕐᒥᐅᑦ ᐊᒻᒪ ᑰᒑᕐᔪᖕᒥᐅᑦ ᑎᓕᐅᕆᔾᔪᑎᒋᔭᖏᓐᓂᒃ ᓱᓕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑎᓕᐅᕆᔾᔪᑕᐅᔪᑦ ᒪᓕᒃᑕᐅᖏᓐᓇᕐᓂᐊᖅᑐᑦ ᑭᓯᐊᓂ 

ᓄᕙᒡᔪᐊᕐᓇᖅ-19−ᒧᑦ ᖃᓂᒻᒪᒃᐸᓪᓕᐊᔪᑦ ᖃᔅᓰᓐᓇᕈᖅᐸᓪᓕᐊᓕᖅᐸᑕ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑎᓕᐅᕆᔾᔪᑕᐅᔪᑦ ᐅᖅᓱᖅᑑᕐᒥ, ᑰᒑᕐᔪᖕᒥ, ᐃᒡᓗᓕᖕᒥ ᐊᒻᒪ 

ᑕᓗᕐᔪᐊᓂ ᐃᒪᐃᓕᖓᓂᐊᖅᐳᑦ: 

• ᓯᓚᒥ ᑲᑎᙵᔪᑦ ᐅᓄᖅᓯᒋᐊᕐᓗᑎᒃ 50−ᓄᑦ ᐃᓄᖕᓄᑦ. 

• ᐃᓘᑉ ᐃᓗᐊᓂ ᑲᑎᙵᔪᑦ ᐅᓄᖅᓯᒋᐊᕐᓗᑎᒃ ᖁᓕᓄᑦ ᐃᓄᖕᓄᑦ ᐃᒡᓗᒥᐅᖃᑕᐅᔪᑦ 

ᐃᓚᐅᓗᑎᒃ. 

• ᓂᕆᔭᖅᑐᕐᕖᑦ ᐊᒻᒪ ᓚᐃᓴᓐᓯᖃᖅᑐᑦ ᑭᓱᓕᕆᕝᕖᑦ ᒪᒃᐱᑐᐃᓐᓇᕆᐊᖃᖅᐳᑦ 25−ᓂᒃ 

ᐃᓄᖃᕈᓐᓇᕐᓗᑎᒃ ᐅᕝᕙᓘᓐᓃᑦ 25% ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ 

ᐅᓄᙱᓐᓂᖅᓴᑦ ᒪᓕᒃᑕᐅᓇᔭᖅᖢᓂ.  ᐃᙱᑲᑕᒋᐊᖃᙱᑦᑐᑦ ᐊᒻᒪ ᒧᒥᑲᑕᒋᐊᖃᙱᑦᑐᑦ. 

• ᐃᒡᓘᑉ ᐃᓗᐊᓂ ᑲᑎᙵᖃᑦᑕᖅᑐᑦ 25 ᐅᖓᑖᓃᑦᑕᕆᐊᖃᙱᑉᐳᑦ ᐅᕝᕙᓘᓐᓃᑦ 50-ᐳᓴᓐ 

ᐃᓐᓄᒍᓐᓇᕐᓂᖓ, ᓇᓕᐊᑐᐃᓐᓇᖅ ᐃᓄᑭᓐᓂᖅᓴᖅ ᒪᓕᒃᑕᐅᓇᔭᖅᖢᓂ. 



 

 

• ᐃᖃᐃᓕᓴᕆᐊᕈᓐᓇᖅᑐᑦ 25-ᖑᓗᑎᒃ ᐃᓄᐃᑦ 50 ᐳᓴᓐᑎᖓᓘᓐᓃᑦ 

ᐃᓄᒋᐊᒍᓐᓇᖅᑕᖏᓐᓂᑦ, ᓇᓕᐊᑐᐃᓐᓇᖅ ᐃᓄᑭᓐᓂᕐᓴᖅ ᒪᓕᒃᑕᐅᓇᔭᖅᖢᓂ. 

ᑲᑎᙵᔪᓐᓇᖅᑐᑦ ᑭᒡᓕᖓ ᖁᓕᐅᓗᑎᒃ ᐃᓄᐃᑦ. 

• ᐅᖃᓕᒫᒐᖃᕐᕖᑦ, ᑕᑯᔭᒐᖃᕐᕖᑦ, ᐅᒃᑯᐃᕈᓐᓇᖅᑐᑦ ᐃᓄᖃᕐᓗᑎᒃ 25−ᓂ ᐅᕝᕙᓘᓐᓃᑦ 50 

ᐳᓴᓐᑎ ᐃᓄᒋᐊᒍᓐᓇᕐᓂᖓ, ᓇᓕᐊᒃ ᐅᓄᙱᓐᓂᖅᓴᐅᑐᐊᖅᐸᑦ. ᑲᑎᙵᔪᑦ ᐳᓚᕋᖅᑎᑦ 

ᖁᓕᐅᕙᒡᓗᑎᒃ ᑭᒡᓕᖃᖅᑎᑕᐅᕗᑦ ᐃᓄᐃᑦ. 

• ᓯᐊᕐᕆᔮᕐᕕᖕᒥ ᐃᓐᓄᒍᓐᓇᕐᓂᖓ ᐅᓄᖅᓯᒋᐊᕈᓐᓇᑐᐃᓐᓇᕆᐊᓕᒃ 50-ᓂᒃ ᐃᓄᖕᓂᒃ 

ᐅᕝᕙᓘᓐᓃᑦ 50−ᐳᓴᓐ ᐃᓐᓄᒍᓐᓇᕐᓂᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᐅᒃᐸᑦ, ᐊᒻᒪᓗ 

ᐅᓄᓛᖃᕐᓗᑎᒃ 50−ᓂᒃ ᖁᙱᐊᕆᐊᖅᑐᓂᒃ. 

• ᐱᙳᐊᖃᑎᒌᑦ ᐱᙳᐊᕈᓐᓇᖅᑐᑦ. 

• ᑐᒃᓯᐊᕐᕖᑦ ᑭᒡᓕᖃᖅᑎᑕᐅᔪᑦ ᐃᓐᓄᒍᓐᓇᕐᓂᖓᑕ 50−ᓂᒃ ᐅᕝᕙᓘᓐᓃᑦ 25 ᐳᓴᓐᑎᒥ, 

ᐃᙱᕆᐊᖃᙱᖦᖢᑎᒡᓗ. 

• ᓱᓕ ᒪᑐᐊᖅᓯᒪᔭᕆᐊᖃᓪᓚᕆᒃᐳᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑎᓕᐅᕆᔾᔪᑕᐅᔪᑦ ᐊᓯᓕᒫᖏᓐᓂᒃ ᓄᓇᓕᖕᓂ 

ᐃᒪᐃᓕᖓᓂᐊᖅᖢᑎᒃ: 

• ᐃᓘᑉ ᐃᓗᐊᓂ ᑲᑎᙵᔪᑦ ᐅᓄᖅᓯᒋᐊᕐᓗᑎᒃ ᖁᓕᓄᑦ ᑕᓪᓕᒪᓄᓪᓗ (15) ᐃᓄᖕᓄᑦ 

ᐃᒡᓗᒥᐅᖃᑕᐅᔪᑦ ᐃᓚᐅᓗᑎᒃ. 

• ᐃᒡᓘᑉ ᐃᓗᐊᓂ ᑲᑎᙵᖃᑦᑕᖅᑐᑦ 50 ᐅᖓᑖᓃᑦᑕᕆᐊᖃᙱᑉᐳᑦ ᐅᕝᕙᓘᓐᓃᑦ 50-ᐳᓴᓐ 

ᐃᓐᓄᒍᓐᓇᕐᓂᖓ, ᓇᓕᐊᑐᐃᓐᓇᖅ ᐃᓄᑭᓐᓂᖅᓴᖅ. 

• ᑲᑎᙵᓗᑎᒃ ᐃᓅᓯᓕᕆᔭᐅᕝᕕᑦ ᑎᑭᐅᑎᔪᓐᓇᖅᑐᑦ ᐊᕙᑎᓄᑦ ᐃᓄᖕᓄᑦ, 

ᒪᑐᐊᖅᓯᒪᔭᕆᐊᖃᓪᓚᕆᒃᑐᑦ. 

• ᓯᓚᒥ ᑲᑎᙵᔪᑦ ᐅᓄᖅᓯᒋᐊᕐᓗᑎᒃ 100−ᓄᑦ ᐃᓄᖕᓄᑦ. 

• ᓂᕆᔭᖅᑐᕐᕖᑦ ᐊᒻᒪ ᓚᐃᓴᓐᓯᖃᖅᑐᑦ ᑭᓱᓕᕆᕝᕖᑦ ᒪᒃᐱᑐᐃᓐᓇᕆᐊᖃᖅᐳᑦ 50−ᓂᒃ 

ᐃᓄᖃᕈᓐᓇᕐᓗᑎᒃ ᐅᕝᕙᓘᓐᓃᑦ 50% ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ 

ᐅᓄᙱᓐᓂᖅᓴᑦ ᒪᓕᒃᑕᐅᓇᔭᖅᖢᓂ.  ᐃᙱᑲᑕᒍᓐᓇᖅᑐᑦ ᒧᒥᑲᑕᒍᓐᓇᖅᑐᓪᓗ. 

• ᐃᖃᓗᖕᓂ ᑕᕐᕆᔭᕐᕕᒃ ᒪᒃᐱᑐᐃᓐᓇᕆᐊᖃᖅᐳᖅ 50−ᓄᑦ ᐃᓄᖕᓄᑦ ᐅᕝᕙᓘᓐᓃᑦ 50%−ᒥ 

ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᑦ ᒪᓕᒃᑕᐅᓇᔭᖅᖢᓂ, ᑕᕐᕆᔭᕐᕕᒃ 

ᐊᑕᐅᓯᕐᒥ ᐊᓯᐊᓄᑦ ᑕᕐᕆᔭᕐᕕᖕᒧᑦ ᓅᑲᑕᙱᓪᓗᑎᒃ.  

• ᐃᖃᐃᓕᓴᕐᕖᑦ ᐃᓄᖃᕈᓐᓇᖅᓯᓗᑎᒃ 25−ᓂ ᐅᕝᕙᓘᓐᓃᑦ 50 ᐳᓴᓐᑎ 

ᐃᓄᒋᐊᒍᓐᓇᕐᓂᖓ, ᓇᓕᐊᒃ ᐅᓄᙱᓐᓂᖅᓴᐅᑐᐊᖅᐸᑦ. ᑲᑎᙵᔪᓐᓇᖅᑐᑦ ᑭᒡᓕᖓ 

ᖁᓕᐅᓗᑎᒃ ᐃᓄᐃᑦ. 

• ᐳᐃᔾᔪᕌᕐᕖᑦ ᒪᒃᐱᑐᐃᓐᓇᕆᐊᖃᖅᑐᑦ 25−ᓂᒃ ᐃᓐᓄᒍᓐᓇᕐᓗᑎᒃ ᐅᕝᕙᓘᓐᓃᑦ 50% 

ᐃᓐᓄᒍᓐᓇᕐᓂᕆᔭᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᐅᑐᐊᖅᐸᑕ. ᑲᑎᙵᔪᓐᓇᖅᑐᑦ 

ᑭᒡᓕᖓ ᖁᓕᐅᓗᑎᒃ ᐃᓄᐃᑦ. 

• ᐅᖃᓕᒫᒐᖃᕐᕖᑦ, ᑕᑯᔭᒐᖃᕐᕖᑦ, ᐅᒃᑯᐃᕈᓐᓇᖅᑐᑦ ᐃᓄᖃᕐᓗᑎᒃ 25−ᓂ ᐅᕝᕙᓘᓐᓃᑦ 50 

ᐳᓴᓐᑎ ᐃᓄᒋᐊᒍᓐᓇᕐᓂᖓ, ᓇᓕᐊᒃ ᐅᓄᙱᓐᓂᖅᓴᐅᑐᐊᖅᐸᑦ. ᑲᑎᙵᔪᓐᓇᖅᑐᑦ 

ᑭᒡᓕᖓ ᖁᓕᐅᓗᑎᒃ ᐃᓄᐃᑦ. 

  



 

 

• ᑖᒃᓰᑦ ᐊᒥᓱᓂ ᐅᓯᔪᓐᓇᖅᑐᑦ ᓯᕗᓪᓕᖅ ᐃᑭᔪᖅ ᐊᖏᖅᐸᑦ ᑕᒪᕐᒥᒡᓗ ᒪᑐᐊᖅᓯᒪᓗᑎᒃ. 

• ᓯᐊᕐᕆᔮᕐᕕᖕᒥ ᐃᓐᓄᒍᓐᓇᕐᓂᖓ ᐅᓄᖅᓯᒋᐊᕈᓐᓇᑐᐃᓐᓇᕆᐊᓕᒃ 50-ᓂᒃ ᐃᓄᖕᓂᒃ 

ᐅᕝᕙᓘᓐᓃᑦ 50−ᐳᓴᓐ ᐃᓐᓄᒍᓐᓇᕐᓂᖓ, ᓇᓕᐊᑐᐃᓐᓇᖅ ᐅᓄᙱᓐᓂᖅᓴᐅᒃᐸᑦ, ᐊᒻᒪᓗ 

ᐅᓄᓛᖃᕐᓗᑎᒃ 50−ᓂᒃ ᖁᙱᐊᕆᐊᖅᑐᓂᒃ.  

• ᕿᑎᖃᑎᒌᒍᓐᓇᖅᑐᑦ.  

• ᑐᒃᓯᐊᕐᕖᑦ ᐅᓄᖅᓯᒋᐊᖅᑎᑕᐅᔪᑦ 50−ᐅᔪᓐᓇᖅᓯᓪᓗᑎᒃ ᐃᓄᐃᑦ ᐅᕝᕙᓘᓐᓃᑦ 

ᐃᓐᓄᒍᓐᓇᕐᓂᖓᑕ 50−ᐳᓴᖓᓂ. ᐃᙱᕈᓐᓇᖅᑐᑦ. 

• ᓄᓇᕗᒻᒥ ᒥᕐᖑᐃᖅᓯᕕᓕᕆᔨᒃᑯᑦ ᐃᒡᓗᖁᑎᖓ ᒪᒃᐱᑐᐃᓐᓇᕆᐊᖃᖅᐳᖅ. 

• ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ ᐳᓛᕆᐊᕈᒪᔪᑦ ᐳᓛᕆᐊᕈᓐᓇᖅᓯᓗᑎᒃ ᐃᓚᒥᓄᑦ. 

• ᐃᓕᓐᓂᐊᕐᕕᓕᒫᑦ ᐸᐃᕆᕕᓕᒫᓪᓗ ᒪᒃᐱᕈᓐᓇᖅᓯᓗᑎᒃ 100 ᐳᓴᓐᑎᖓᓐᓂᒃ 

ᐃᓐᓄᒍᓐᓇᖅᑎᒋᔭᖏᓐᓂᒃ. 

• ᓱᓕ ᒪᑐᐊᖅᓯᒪᔭᕆᐊᖃᓪᓚᕆᒃᑐᑦ. 

ᐱᒋᐊᕐᓗᒍ ᓇᒡᒐᔾᔭ ᒫᑦᓯ 14, ᓄᓇᕗᑦ ᒐᕙᒪᒃᑯᑦ ᖃᓱᔾᔫᒥᑎᑦᑎᓂᐊᖅᑐᑦ ᐃᓄᖕᓄᑦ 

ᑐᓴᒐᒃᓴᖁᑎᒋᕙᒃᑕᖏᓐᓂᒃ ᓄᕙᒡᔪᐊᕐᓇᖅ-19−ᓕᕆᔪᓂᒃ ᐱᓇᓱᐊᕈᓯᕐᒥ ᐊᑕᐅᓯᐊᖅᑕᐅᓗᑎᒃ 

ᐅᖃᐅᓯᐅᖃᑦᑕᕐᓂᐊᓕᖅᑐᑦ.   

ᐱᓇᓱᐊᕈᓰᒃ ᒪᕐᒡᕈᒃ ᐊᓂᒍᑕᒫᑦ ᐱᓇᓱᐊᕈᓯᑦ ᐊᕐᕕᓂᓕᖕᓄᑦ, ᓄᓇᕗᑦ ᒐᕙᒪᒃᑯᑦ 

ᖃᓱᑎᑦᑎᕙᓪᓕᐊᖏᓐᓇᕐᓂᐊᖅᐳᑦ ᑎᓕᐅᕆᔾᔪᑎᖏᓐᓂᒃ ᑭᒡᓕᖃᖅᑎᑕᖏᓐᓂᒡᓗ 

ᐱᕙᒌᔭᖅᐸᓪᓕᐊᓕᖅᐸᑕ ᓄᖅᑲᖅᑎᑦᑎᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᑐᐊᕕᕐᓇᖅᑐᓕᕆᔾᔪᑎᑦ ᐊᐃᕆᓕ 11-ᒥ ᐱᒋᐊᕐᓗᒍ. ᓄᖅᑲᖅᑎᓐᓂᐊᕐᓗᒍ ᑐᐊᕕᕐᓇᖅᑐᓕᕆᓐᓇᖅ 

ᐃᓱᒪᒋᔭᐅᖕᒪᑦ ᑭᖑᓂᖔᑦᑎᓐᓂ ᐱᓇᓱᐊᕈᓯᐅᓚᐅᖅᑐᑦ ᐃᖏᕐᕋᑦᑎᐊᓚᐅᕐᒪᑕ, ᐅᒃᐱᕈᓱᒃᑲᑦᑕᓗ 

ᐋᓐᓂᐊᖃᕐᓇᙱᑦᑐᓕᕆᔾᔪᓯᖅᐳᑦ ᐊᐅᓚᑦᑎᔾᔪᑕᐅᔪᓐᓇᕐᓂᐊᕋᓱᒋᔭᐅᓪᓗᓂ ᓄᕙᒡᔪᐊᕐᓇᖅ-19−ᒧᑦ 

ᐊᓯᓕᒫᖏᑦ ᖃᓂᒻᒪᓯᖅᑐᑦ ᐱᓂᐊᕐᓂᖃᕐᓗᓂ.  

"ᓄᕙᒡᔪᐊᕐᓇᖅ ᑕᒫᓃᖏᓐᓇᕐᓂᐊᓕᖅᑐᖅ, ᕿᒪᕉᑎᒋᐊᖃᓕᖅᐳᒍᓪᓗ ᐃᓅᓯᖃᕐᓂᕐᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑎᓕᐅᖅᑕᐅᖏᓐᓇᙱᓪᓗᑕ. ᐅᑯᐊ ᐊᓯᔾᔨᕐᓂᐊᖅᑐᑦ 

ᐱᕕᖃᕈᑕᐅᓂᐊᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ ᓅᑦᑐᓐᓇᖅᓯᓗᑎᒃ ᐃᑲᔫᑎᒋᕙᒃᑕᖏᑦ 

ᐃᓚᓕᐅᔾᔭᐅᖔᕐᓗᑎᒡᓗ ᓄᕙᒡᔪᐊᕐᓇᖅ-19−ᒧᑦ ᑭᐅᔾᔪᑕᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᔾᔪᓯᕐᒧᑦ." 

ᐅᖃᓚᐅᖅᐳᖅ ᓘᒃᑖᖅ, ᐹᑐᓴᓐ. "ᓲᕐᓗ ᑭᖑᓂᖔᑦᑎᓐᓂ ᐱᓕᕆᐊᕆᖃᑦᑕᖅᓯᒪᔭᑦᑎᑐᑦ, 

ᓯᕗᒻᒧᐊᖕᓂᐊᖅᐳᒍᑦ ᑎᓕᐅᕆᔾᔪᑎᕗᑦ ᖃᓱᕙᓪᓕᐊᑐᐃᓐᓇᕐᓗᑎᒍᑦ ᓱᒃᑲᐃᑦᑐᒥᒃ ᐊᒻᒪ 

ᖃᐅᔨᔾᔪᑕᐅᖃᑦᑕᖅᑐᑦ ᑐᓴᐅᒪᑎᑦᑎᔾᔪᑕᐅᕙᒡᓗᑎᒃ ᐃᑲᔫᑎᖃᕈᓐᓇᕐᓂᐊᕐᒪᑦ ᐊᑦᑕᕐᓇᕐᓂᖓᓄᑦ 

ᒥᒃᖠᒋᐊᕈᑕᐅᓗᓂ ᓄᕙᒡᔪᐊᕐᓇᖅ-19−ᑕᖃᖅᑎᓪᓗᒍ ᓄᓇᑦᑎᓐᓂ." 

ᑐᑭᒋᐊᒃᑲᓐᓂᕐᕕᔅᓴᐅᔪᑦ ᐅᑯᐊ ᓄᓇᕗᑦ ᐊᑐᕐᓂᐊᖅᑕᖓᑕ ᒥᒃᓵᓄᑦ ᐅᕗᙵᕈᓐᓇᖅᐳᓯ 

https://www.gov.nu.ca/health/information/nunavuts-path. 

### 

